
Om kommuneplan i plan- og bygningslova, § 11-1:
“Kommunen skal ha en samlet kommuneplan som omfatter samfunnsdel med handlingsdel og arealdel.
Kommuneplanen skal ivareta både kommunale, regionale og nasjonale mål, interesser og oppgaver, 
og bør omfatte alle viktige mål og oppgaver i kommunen. Den skal ta utgangspunkt i den kommunale 
planstrategien og legge retningslinjer og pålegg fra statlige og regionale myndigheter til grunn.
Kommuneplanen skal ha en handlingsdel som angir hvordan planen skal følges opp de fire påfølgende 
år eller mer, og revideres årlig.”

Om kommuneplanens samfunnsdel i plan- og bygningslova, § 11-2 og 11-3:
“Kommuneplanens samfunnsdel skal ta stilling til langsiktige utfordringer, mål og strategier for 
kommunesamfunnet som helhet og kommunen som organisasjon. Den bør inneholde en beskrivelse og 
vurdering av alternative strategier for utviklingen i kommunen. Kommuneplanens samfunnsdel skal 
være grunnlag for sektorenes planer og virksomhet i kommunen. Den skal gi retningslinjer for hvordan 
kommunens egne mål og strategier skal gjennomføres i kommunal virksomhet og ved medvirkning fra 
andre offentlige organer og private.

Kommuneplanens samfunnsdel skal legges til grunn for kommunens egen virksomhet og for statens 
og regionale myndigheters virksomhet i kommunen. Kommuneplanens handlingsdel gir grunnlag 
for kommunens prioritering av ressurser, planleggings- og samarbeidsoppgaver og konkretiserer 
tiltakene innenfor kommunens økonomiske rammer.” For alle kommuneplanar skal det utarbeidast eit 
planprogram som grunnlag for planarbeidet, sjå figur 2. 

Om planprogram i plan- og bygningslova, § 4-1:
“Planprogrammet skal gjøre rede for formålet med planarbeidet, planprosessen med frister og deltakere, 
opplegget for medvirkning, spesielt i forhold til grupper som antas å bli særlig berørt, hvilke alternativer 
som vil bli vurdert og behovet for utredninger. Forslag til planprogram sendes på høring og legges ut til 
offentlig ettersyn samtidig med varsling av planoppstart.”

Planprogrammet si hovudoppgåve er å tydeleggjere kva som skal handsamast i kommuneplanen, 
avklare kva tema kommuneplanen skal konsentrere seg om og å synleggjere kva kunnskap som er 
naudsynt for avgjerd om plan. Det er viktig å legge til rette for ein open medverknadsprosess og 
sikre god politisk forankring av planen slik at den kan bli eit styrande politisk dokument. Forslag til 
planprogram skal sendast på høyring og leggast ut til offentleg ettersyn. Planprogrammet skal fastsettast 
av kommunestyret.

Figur 1: Kommunal planstrategi i det kommunale 
plansystemet. Figur KS/Asplan Viak.

2	 Rammer og føringar
2.1	 Om kommuneplanen sin samfunnsdel og planprogram

Planstrategi Planprogram
- formål planarbeid
- frister, deltakarar
- medverknad
- alternativ
- behov utgreiingar

Kommuneplan
Samfunnsdel 
Arealdel
Handlingsdel

Figur 2: Kommuneplanprosessen.

https://lovdata.no/dokument/NL/lov/2008-06-27-71
https://lovdata.no/dokument/NL/lov/2008-06-27-71
https://lovdata.no/dokument/NL/lov/2008-06-27-71
https://www.regjeringen.no/contentassets/83801c9c858d402ea2958e1930fc421a/t-1494.pdf
https://www.regjeringen.no/contentassets/83801c9c858d402ea2958e1930fc421a/t-1494.pdf
https://www.regjeringen.no/contentassets/83801c9c858d402ea2958e1930fc421a/t-1494.pdf


s. 4

Nasjonale forventningar til kommunal planlegging 2019–2023 
Kvart fjerde år legg regjeringa fram nasjonale forventningar til regional og kommunal planlegging 
for å fremje ein berekraftig utvikling i heile landet. Dei nasjonale forventningane skal følgjast opp i 
fylkeskommunanes og kommunanes arbeid med planstrategiar og planar. 

Fylgjande fire utfordringar er vektlagt i gjeldande forventningsdokument:
•	 å skape eit berekraftig velferdssamfunn
•	 å skape eit økologisk berekraftig samfunn gjennom mellom anna ein offensiv klimapolitikk og ei 

forsvarleg ressursforvaltning
•	 å skape eit sosialt berekraftig samfunn
•	 å skape eit trygt samfunn for alle

Regjeringa har bestemt at FNs 17 berekraftmål skal vere det politiske hovudsporet for å ta tak i dei 
største utfordringane i vår tid, også i Noreg. Det er derfor forventa at berekraftmåla vert ein del av 
grunnlaget for samfunns- og arealplanlegginga. 

FNs berekraftsmål som grunnlag for kommunal planlegging
I 2015 vedtok FNs generalforsamling 2030-agendaen for berekraftig utvikling. Agendaen har 17 
utviklingsmål for å fremje sosial, miljømessig og økonomisk berekraft. FNs berekraftmål er verdas felles 
arbeidsplan, mellom anna for å sikre sosial rettferd og god helse og stanse tap av naturmangfald og 
klimaendringar. Måla skal vise veg mot ei berekraftig utvikling på kort og lang sikt. Fylkeskommunar 
og kommunar er nøkkelaktørar for å realisere ei berekraftig samfunnsutvikling og for å realisere 
berekraftmåla i Noreg. Dei er nærmast befolkninga, lokale bedrifter og organisasjonar. Samtidig 
er dei ansvarlege for mykje av den sosiale og fysiske infrastrukturen som påverkar levekåra og 
utviklingsmoglegheitene til befolkninga. Regjeringa legg vekt på at arbeidet med å realisere 
berekraftmåla blir sikra brei forankring gjennom den regionale og kommunale planlegginga.

2.3	 Nasjonale forventningar

2.2	 Formålet med planen

Samfunnsdelen til tidlegare Hornindal kommune vart vedteke i 2004, og samfunnsdelen til tidlegare 
Volda kommune vart vedteke i 2016. I 2020 vart Volda og Hornindal kommunar slått saman, og det 
vart gjort ei grensejustering med Ørsta kommune, slik at bygdene Bjørke og Viddal også høyrer til i 
den nye kommunen. Etter kommunesamanslåinga er det behov for ein ny, felles kommuneplan for den 
nye kommunen. I Volda kommune sin planstrategi 2020–2021 vart det vedteke at ein skulle starte på ny 
samfunnsdel i 2021. 

Kommunedelplan for tidlegare Volda kommune har vore på 2. gongs høyring. Planen omfattar alt 
areal innanfor tidlegare Volda kommune sine grenser. Tidlegare Hornindal kommune sin arealdel 
vart vedteke i 2004, og det er behov for revisjon. I planstrategien vart det vedteke at ein skal starte opp 
arbeidet med ein kommunedelplan for tidlegare Hornindal kommune, inkludert Bjørke og Viddal 
- før ein startar opp med ein felles arealdel for heile kommunen. Det er viktig med ein god kopling 
mellom kommuneplanen sin samfunndel og arealdel, og samfunnsdelen skal mellom anna innehalde 
arealstrategiar for kommuneplanen sin arealdel. 

Samfunnsdelen vil også legge føringar for vidare arbeid med kommunedelplanar, temaplanar, 
handlingsplanar og økonomiplanen, jf. figur 1 s. 3. Det er eit mål i denne prosessen å få til ein sterkare 
og betre kopling til desse prosessane og dokumenta, slik at kommuneplanen sin samfunnsdel vert eit 
tydeleg strategisk styringsdokument, slik det vert lagt opp til i plan- og bygningslova. 

Volda kommune har begynt å ta i bruk Framsikt, eit digitalt verkty for analyse, planlegging, 
budsjettering, rapportering og verksemdsstyring. Kommuneplanen sin samfunnsdel vil lagast i Framsikt 
og publiserast som ei webside.

Arbeidet med planprogrammet er leia av kommuneplanleggar. Planprogrammet har vore tema på 
fleire møte i kommunedirektøren sitt leiarteam, på planmøte og elles drøfta internt i organisasjonen. 
Planprogrammet har vore på høyring, og er fastsett av kommunestyret.

https://www.regjeringen.no/contentassets/cc2c53c65af24b8ea560c0156d885703/nasjonale-forventninger-2019-nn.pdf

Figur 3: FNs 17 berekraftsmål og dei tre berekraftdimensjonane: økonomi, sosiale forhold og klima og miljø.

Andre nasjonale føringar
Sentrale lover og retningslinjer som legg føringar for kommunal planlegging:
•	 Lov om folkehelsearbeid (folkehelseloven).
•	 Lov om forvaltning av naturens mangfold (naturmangfoldloven).
•	 Lov om friluftslivet (friluftsloven).
•	 Lov om jord (jordlova).
•	 Lov om kommunal beredskapsplikt, sivile beskyttelsestiltak og Sivilforsvaret (sivilbeskyttelsesloven).
•	 Lov om kommunale helse- og omsorgstjenester m.m. (helse- og omsorgstjenesteloven).
•	 Lov om konsesjon ved erverv av fast eiendom (konsesjonsloven) mv.
•	 Lov om kulturminner (kulturminneloven).
•	 Lov om likestilling og forbud mot diskriminering (likestillings- og diskrimineringsloven).
•	 Lov om planlegging og byggesaksbehandling (plan- og bygningslova).
•	 Lov om skogbruk (skogbrukslova).
•	 Lov om vassdrag og grunnvann (vannressursloven).
•	 Lov om vern mot forurensninger og om avfall (forurensningsloven).
•	 Rikspolitiske retningslinjer for verna vassdrag (kgl.res. av 10.11.94).
•	 Rikspolitiske retningslinjer for å styrke barn og unges interesser i planleggingen.
•	 Statlige planretningslinjer for differensiert forvaltning av strandsonen langs sjøen (kgl.res. av 

25.03.11).
•	 Statlige planretningslinjer for klima- og energiplanlegging og klimatilpasning (kgl.res. av 28.09.18).
•	 Statlige planretningslinjer for samordnet bolig-, areal- og transportplanlegging (kgl. res. av 26.09  

2014).
•	 Berekraftige byar og sterke distrikt. Meld. St. 18 (2016–2017).
•	 Landbruks- og matpolitikken – Velkommen til bords. Meld. St. 9 (2011–2012).
•	 Leve hele livet - En kvalitetsreform for eldre. Meld.St. 15 (2017–2018).
•	 Kommunereformen – nye oppgaver til større kommuner. Meld. St. 14 (2014–2015).
•	 Regjeringens miljøpolitikk og rikets miljøtilstand. Meld.St. 26 (2006–2007).
•	 Forskrift om konsekvensutretninger for planer etter plan- og bygningsloven (FOR 2017-06-21-854).
•	 Nasjonal jordvernstrategi (Prop. 1 S (2018–2019).
•	 Retningslinje for behandling av støy i arealplanlegging (T-1442).

https://www.fn.no/om-fn/fns-baerekraftsmaal
https://lovdata.no/dokument/NL/lov/2011-06-24-29
https://lovdata.no/dokument/NL/lov/2009-06-19-100
https://lovdata.no/dokument/NL/lov/1957-06-28-16
https://lovdata.no/dokument/NL/lov/1995-05-12-23
https://lovdata.no/dokument/NL/lov/2010-06-25-45
https://lovdata.no/dokument/NL/lov/2011-06-24-30
https://lovdata.no/dokument/NL/lov/2003-11-28-98
https://lovdata.no/dokument/NL/lov/1978-06-09-50?q=Lov+om+kulturminner+%28kulturminneloven%29
https://lovdata.no/dokument/NL/lov/2017-06-16-51
https://lovdata.no/dokument/NL/lov/2008-06-27-71
https://lovdata.no/dokument/NL/lov/2005-05-27-31
https://lovdata.no/dokument/NL/lov/2000-11-24-82?q=Lov+om+vassdrag+og+grunnvann
https://lovdata.no/dokument/NL/lov/1981-03-13-6?q=Lov+om+vern+mot+forurensninger
https://www.regjeringen.no/nb/dokumenter/t-1078-vernede-vassdrag/id425432/
https://www.regjeringen.no/nb/dokument/dep/kmd/rundskriv/2008/t-2-08/rikspolitiske-retningslinjer-for-barn-og/id516951/
https://www.regjeringen.no/no/dokumenter/differensiert-forvaltning-strandsonen/id636763/
https://www.regjeringen.no/no/dokumenter/differensiert-forvaltning-strandsonen/id636763/
https://www.regjeringen.no/no/dokumenter/statlige-planretningslinjer-for-klima--og-energiplanlegging-og-klimatilpasning/id2612821/
https://www.regjeringen.no/no/dokumenter/Statlige-planretningslinjer-for-samordnet-bolig--areal--og-transportplanlegging/id2001539/
https://www.regjeringen.no/no/dokumenter/Statlige-planretningslinjer-for-samordnet-bolig--areal--og-transportplanlegging/id2001539/
https://www.regjeringen.no/no/dokumenter/meld.-st.-18-20162017/id2539348/
https://www.regjeringen.no/no/dokumenter/meld-st-9-20112012/id664980/
https://www.regjeringen.no/no/dokumenter/meld.-st.-15-20172018/id2599850/
https://www.regjeringen.no/no/dokumenter/meld.-st.-14-2014-2015/id2401505/
https://www.regjeringen.no/nb/dokumenter/Stmeld-nr-26-2006-2007-/id465279/?docId=STM200620070026000DDDEPIS&ch=1&q=
https://lovdata.no/dokument/SF/forskrift/2017-06-21-854
https://www.regjeringen.no/no/dokumenter/prop.-1-s-20182019/id2613210/?ch=7#ved1
https://www.regjeringen.no/no/dokumenter/retningslinje-for-behandling-av-stoy-i-arealplanlegging/id2526240/

Regional planstrategi
Den regionale planstrategien er fylkeskommunen sitt overordna plandokument. Planstrategien 
inneheld ein gjennomgang av kva utfordringar og moglegheiter samfunnet Møre og Romsdal har, og  
kva planbehov dette gir. Planstrategien er bygd opp rundt FN sine 17 globale berekraftsmål og dei tre 
berekraftsdimensjonane; den miljømessige dimensjonen, den sosiale og kulturelle dimensjonen og den 
økonomiske dimensjonen. I tillegg vert berekraftsmål 17: Samarbeid for å nå måla, peika på som ein 
suksessfaktor for å lukkast. Planstrategien inneheld fire langsiktige utviklingsmål for Møre og Romsdal 
fylke:
•	 Møre og Romsdal skal vere eit føregangsfylke på samarbeid, samskaping og samstyring
•	 Møre og Romsdal skal bli miljøfylke nr. 1
•	 Møre og Romsdal skal vere eit attraktivt og mangfaldig fylke der folk vel å bu
•	 Møre og Romsdal skal ha eit internasjonalt leiande næringsliv og ein innovativ offentleg sektor

Regionale planar
Regionale planar kan gjelde for heile regionen, delar av regionen eller vere tematisk for meir avgrensa 
samfunnsområde. Fleire av dei regionale delplanane er relevante for Volda kommune:
•	 Fylkesplan 2021–2024
•	 Regional delplan for folkehelse
•	 Fylkesdelplan for inngrepsfrie naturområde
•	 Regional delplan for klima og energi
•	 Regional delplan for attraktive byar og tettstadar
•	 Regional plan for vassforvaltning for Møre og Romsdal vassregion
•	 Regional delplan for kulturminne
•	 Regional delplan for museum

Berekraftfylket Møre og Romsdal
Møre og Romsdal fylkeskommune ønsker å ta ei tydeleg rolle i å utvikle eit berekraftig samfunn 
for framtida, og har som mål å bli berekraftfylke nr. 1 i Noreg. Fylkeskommunen samordnar 
«Berekraftfylket Møre og Romsdal». Satsinga omfattar alle kommunane i Møre og Romsdal, 
og offentlege etatar som ønsker å bli med. Fagleg er «Berekraftfylket» ein del av «Det norske 
bærekraftløftet», eit nasjonalt samarbeidsforum for norske kommunar og fylkeskommunar som 
arbeider med berekraft med basis i det FN støtta programmet U4SSC (United for Smart and Sustaiable 
Cities). Programmet måler status i kommunen i høve til FN sine bærekraftmål, basert på data frå 92 
samfunnsområde. Områda som er kartlagt er alt frå vatn, energi, transport, bygg, sikkerheit, helse, 
innovasjon, utdanning og digitalisering. Analysen er eit viktig kunnskapsgrunnlag, og kan nyttast som 
eit verkty for å måle og evaluere effekt av innsats. 

Volda kommune har hausten 2020 levert data knytt til dei 92 samfunnsområda. Resultatet frå analysen 
viser...

2.4	 Regionale føringar

https://mrfylke.no/om-oss/planar-planarbeid-og-hoeyringar/regional-planstrategi
https://mrfylke.no/om-oss/planar-planarbeid-og-hoeyringar/regionale-planar
https://mrfylke.no/om-oss/planar-planarbeid-og-hoeyringar/regionale-planar
https://mrfylke.no/om-oss/planar-planarbeid-og-hoeyringar/regionale-planar
https://mrfylke.no/om-oss/planar-planarbeid-og-hoeyringar/regionale-planar
https://mrfylke.no/om-oss/planar-planarbeid-og-hoeyringar/regionale-planar
https://mrfylke.no/om-oss/planar-planarbeid-og-hoeyringar/regionale-planar
https://mrfylke.no/om-oss/planar-planarbeid-og-hoeyringar/regionale-planar
https://mrfylke.no/om-oss/planar-planarbeid-og-hoeyringar/regionale-planar

2.5	 Lokale føringar

Kommuneplanen sin samfunnsdel
Tidlegare Hornindal kommune sin samfunnsdel frå 2004 byggjer på fylgjande visjon: “Hornindal 
kommune skal utvikle seg til å bli eit knutepunkt mellom regionar. Hornindal skal vere ei attraktiv bukommune 
som legg vekt på og vidareutviklar “det gode liv” i bygda”. For å nå målet har ein formulert fylgjande 
strategiar:
•	 Det gode liv i Hornindal
•	 Utviklinga i Kjøs
•	 Turisme og hyttebygging
•	 Ei framtidsretta landbruksnæring
•	 Kommunikasjon som nøkkel til utvikling
•	 Hornindal eit knutepunkt mellom regionar

I tidlegare Volda kommune sin samfunnsdel frå 2016 er folkehelse eit overordna og førande prinsipp for 
heile planen. Planen inneheld mål og strategiar for åtte hovudtema:
•	 Attraktivitet (folk, næring og trivsel)
•	 Busetting
•	 Volda i regionen
•	 Volda sentrum
•	 Folkehelse
•	 Klima og miljø
•	 Tenester
•	 Samfunnstryggleik 

Kommunal planstrategi
Kommunal planstrategi for Volda kommune 2020–2024 inneheld føringar for vidare arbeid med 
kommuneplanen sin samfunnsdel. I arbeidet med planstrategien vart det starta opp ein prosess knytt 
til FN sine berekraftsmål. Alle berekraftsmåla skal ligge til grunn for samfunns- og arealplanlegginga. I 
planstrategiprosessen vart det valt ut sju mål som skal prioriterast særleg høgt. Mål 17 Samarbeid for å 
nå måla, mål 16 Fred, rettferd og velfungerande institusjonar og Mål 13 Stoppe klimaendringane, skal 
ligge til grunn for organisasjonen. Saman med kommunen sine fire verdiar; (raus, modig, kompetent og 
lærande) representerer måla eit viktig verdigrunnlag. I tillegg er mål 3 God helse og livskvalitet, mål 4 
God utdanning, mål 9 Industri, innovasjon og infrastruktur og mål 11 Berekraftige byar og lokalsamfunn 
prioriterte mål. Dei prioriterte berekraftsmåla representerer alle dei tre dimensjonane; økonomi, miljø og 
sosiale forhold. Sjølv om kommunen har valt å prioritere utvalte mål, vil det vere viktig å ta i vare alle 
dei tre dimensjonane, og sjå samanhengen mellom måla. Det er samanhengen mellom måla og dei tre
dimensjonane som avgjer om noko er berekraftig. Volda kommune ynskjer å bruke samskaping aktivt 
som metode for å utvikle lokalsamfunnet, løyse konkrete utfordringar og arbeide i lag mot felles mål. 
Planstrategien inneheld også oversikt over kommunen sine kommunedelplanar, tema- og sektorplanar.

Lokale planar og kunnskapsgrunnlag
Nokre sentrale planar og kunnskapsgrunnlag for samfunnsdelen:
•	 Budsjett- og økonomiplan
•	 Heilheitleg ROS-analyse
•	 Statistikk og utviklingstrekk - kunnskapsgrunnlag til kommunal planstrategi 2020
•	 Kommunefakta, Volda - SSB
•	 Folkehelseoversikta
•	 Ungdata 2019
•	 Kvalitetsplan sektor Opplæring og oppvekst
•	 Senterstruktur, sentrumsavgrensing og funksjonsfordeling
•	 Status og behov Furene
•	 Bustadbehovsanalyse og prinsipp for bustadfortetting i Volda sentrum
•	 Volda sentrum - bustadbehov og bustadareal i planforslaget
•	 Kulturminneplan
•	 Utviklingsplanen for Volda sentrum
•	 Kartlegging og verdisetjing av friluftslivsområde i Volda

https://www.volda.kommune.no/styringsdokument/budsjett-og-okonomiplanar/
https://www.volda.kommune.no/_f/p39/ied57e863-566b-4f0e-86cc-b2ba66a0c8da/statistikk-og-utviklingstrekk_volda-2020.pdf
https://www.ssb.no/kommunefakta/volda
https://www.ungdata.no/wp-content/uploads/reports/More%20og%20Romsdal_Volda_2019_Ungdomsskolen_Kommune.pdf
https://www.volda.kommune.no/styringsdokument/barnehage-og-skular/kvalitetsplan-for-oppvekst/
https://www.volda.kommune.no/_f/p39/i15b1e888-2672-4a8d-a272-b3d3a83fe41f/senterstruktur-sentrumsavgrensing-og-funksjonsfordeling.pdf
https://documentcloud.adobe.com/link/track?uri=urn:aaid:scds:US:8f743cb2-e3d2-47ef-9fe6-36b2ed28b132#pageNum=1
https://www.volda.kommune.no/_f/p39/ia1b94388-a302-4ff6-ad54-70145a2b5c1c/bustadbehovsanalyse-og-prinsipp-for-bustadfortetting.pdf
https://documentcloud.adobe.com/link/track?uri=urn:aaid:scds:US:4ba53c61-a2cb-4711-8642-560e7f503276#pageNum=1
https://www.volda.kommune.no/_f/p39/i18339def-8f34-4ed9-ad2c-f3434ade36a4/utviklingsplan-for-volda_gehl-architects-komprimert.pdf
https://www.volda.kommune.no/_f/p39/ifbcec6f9-6995-4859-b45d-3585b88aaa16/kartlegging-og-verdisetjing-av-friluftslivsomrade.pdf

Folkehelseoversikta
Folkehelseoversikta skal ligge til grunn for den kommunale planstrategien, jf. folkehelselova. Figuren 
under viser eit utdrag frå folkehelseoversikta. Lenke: Folkehelseoversikta, Volda kommune 2020.

VOLDA

82,1 %
Del elevar som fullførar 

vidaregåande skule. Talet 
er høgare enn snittet for 

fylket og landet.

Del låginnteksfamiliar. 
Talet har auka med 

50,5 % på 10 år. Sosiale 
skilnader aukar.

85,8
Levealderen for 

kvinner er 7. høgast i 
landet.

Ungdom har ein sunn 
livsstil, men er plaga av 
depressive symptom og  

einsemd (Ungdata).

3 av 10 vaksne er 
aktive nok.

16-24
I denne aldersgruppa står 
mange utanfor utdanning/ 

arbeid. Særleg høgt er 
talet for innvandrarar. 

69 %
Valdeltakinga ved 

kommunestyrevalet 2019. 
Talet er høgare enn snittet 

for fylket og landet.

2086 åleinebuande. 
Talet er aukande. 

6,6 %
Vi blir fleire 

eldre og 
forsørgjarbyrden 

aukar. 

Tal hoftebrot er over 
landssnittet.

Figur 4: Utdrag frå folkehelseoversikta, Volda kommune 2020.

3/10

3	 Utviklingstrekk

VOLDA

10 454
Folketalet auker. I Volda 
tettstad, Grodås og Mork 

stiger folketalet. På 
bygdene går folketalet ned.

Det vil i åra framover 
verte færre innbyggarar 

i yrkesaktiv alder per 
innbygger 80 år og eldre. 

79 %
Del menn i 

kommunestyret

Talet på el- og 
hybridbilar aukar

Volda har høgast 
utdanningsnivå i fylket, 
og ligg over det som er 

snittet i landet.

1122
Tal personar som 

pendlar frå Ørsta til 
Volda

62 %
av husholningane i Volda 
bur i einebustad, men del 
av befolkninga som bur i 

einebustad går ned.

2086 åleinebuande. 
Talet er aukande.

50,8 %
Del arbeidstakarar i 

offentleg sektor

Figur 5: Kort fortalt om Volda kommune.

Folketalet i kommunen er stigande. Det er først og fremst innvandring som sikrar den positive 
utviklinga. Det er fleire som flyttar ut av kommunen enn inn. Det vil i åra framover vere færre 
innbyggarar i yrkesaktiv alder per innbyggar 80 år og eldre. Dette vil påverke kommunale tenester, 
som t.d. helse og omsorg, kultur- og fritidsaktiviteter og økonomi. Det vil også påverke kommunen sin 
bustadpolitikk.

Stadig fleire bur i tomannsbustader, eller rekkehus, kjedehus og andre bygg med fleire enn tre 
bustader. Tal åleinebuande aukar både lokalt og nasjonalt. I Noreg er også einsemd eit aukande 
folkehelseproblem, noko som kan sjåast i samanheng med tal åleinebuande. Både tal og prosent del barn 
som lever i låginntektsfamiliar i kommunen aukar.

50,8 % av arbeidstakarane arbeidar i offentleg sektor, og næringsstrukturen skil seg frå fylket og landet 
elles. Høgskulen i Volda og sjukehuset er to store, viktige arbeidsplassar. Tal for pendling inn og ut av 
kommunen viser at det er høg utveksling av arbeidskraft mellom Ørsta og Volda. Dei to kommunane er 
definert som ein bu- og arbeidsmarknadsregion.

Auka nedbørsmengder, fleire og større regnflaumar og auka fare for jord-, flaum- og sørpeskred er nokre 
av dei venta endringane ein kan vente seg framover, som fylgje av klimaendringar.

Volda kommune si lånegjeld veks, disposisjonsfondet vert redusert og kapitalkostnadar stel meir og 
meir av dei frie inntektene. Kommunen må jobbe for å få ein berekraftig økonomi.

Les meir i dokumentet Statistikk og utviklingstrekk, kunnskapsgrunnlag til kommunal planstrategi.

Det er venta vesentleg 
auke i episodar med kraftig 

nedbør

3.1	 Utvalte utviklingstrekk

https://indd.adobe.com/view/f7e19346-bc39-4f83-884d-178abee09abf

Volda kommune sin visjon er Der teknologi og tradisjon møtest. Kommunen har ein sterk historikk og 
gode tradisjonar. Kommunen ser også framover mot ei stadig teknologisk utvikling med stort fokus på å 
digitalisere samfunnet. 

Volda kommune sine grunnleggande verdiar er raus, modig, kompetent og lærande. Våre felles verdiar 
skal vise veg og vere ei rettesnor i alt vårt arbeid. Våre felles verdiar skal drive oss framover, gjere oss 
tydelege og hjelpe oss med å ta avgjerder i kvardagen. Verdiane våre er også eit framtidsbilde på korleis 
vi ønskjer å vere. Noko å strekke seg etter.

4	 Visjon, verdiar og prioriterte 
	 berekraftsmål
4.1	 Visjon og verdiar

RAUS
I Volda kommune er vi rause mot kvarandre. Vi 
gjev av oss sjølve og vil kvarandre vel. Vi speler 
kvarandre gode. Vi er inkluderande i vår åtferd, i 
arbeid og i arbeidsmiljøet. Vi leiter etter ressursar 
og moglegheiter. Gjer vi eller oppdagar vi feil, ser 
vi på det som ei moglegheit til å lære. Det skal vere 
godt å vere i fellesskapet i Volda kommune, og det 
skal kome brukarane våre til gode.

MODIG
I Volda kommune er vi modige. Vi tør å sleppe 
andre inn og gjere oss sårbare - og vi tør å stå opp 
for oss sjølve og har integritet. Vi har relasjonelt 
mot, er dyktige på å gje positive tilbakemeldingar 
til leiarar, kollegaer og brukarar - og vi tør å ta opp 
det som er vanskeleg. Vi tør å utfordre det etablerte 
og vi møter det ukjente på ein trygg og open måte. 
Vi tør å spørje kvifor og korleis, og vi tør å satse 
sjølv om vi ikkje alltid kjenner framtida.

KOMPETENT
I Volda kommune er vi kompetente. Vi har mykje 
kunnskap, og vi veit at den må omsetjast i ein god 
og forsvarleg praksis skal den ha verdi for dei vi 
yter tenester til. Vi har gode ferdigheiter, og greier 
å skape resultat gjennom å motivere, samarbeide 
og rettleie kvarandre. Vi verdsett personlege 
eigenskapar som gjer at vi kan framstå med 
truverd og naturleg autoritet. Vi synleggjer det vi 
trur på og står for, slik at alle kjenner haldningane 
våre.

LÆRANDE
Volda kommune er ein lærande organisasjon. Vi er 
opptatt av kontinuerleg forbetring, og lærar best 
i kvardagen. Vi veit at kvalitet i tenesta kjem der 
det er eit samspel mellom alle involverte partar. Vi 
oppmuntrar til nytenking og applauderer dei som 
får til ting i lag. Vi har eit leiarskap som er opptatt 
av utvikling og innovasjon. Hos oss fører ny lærdom 
til endring av åtferd og praksis.

RAUS MODIG KOMPETENT LÆRANDE

VOLDA 
- der teknologi og tradisjon møtest

Figur 6: Volda kommune, visjon og verdiar.

Dei 17 berekraftsmåla utgjer ein heilskap, og er knytt saman på ulike måtar. Alle måla skal ligge 
til grunn for samfunns- og arealplanlegginga, slik det er visualisert i figuren over. Nokre mål har 
kommunen likevel større moglegheit til å påverke enn andre, og ein kommune i utvikling må prioritere. 
På bakgrunn av arbeidsmøte og prosessarbeid knytt til kommunal planstrategi hausten 2020 har Volda 
kommune valt ut sju prioriterte berekraftsmål. 

Mål 17 Samarbeid for å nå måla, mål 16 Fred, rettferd og velfungerande institusjonar og Mål 13 
Stoppe klimaendringane, skal ligge til grunn for organisasjonen. Saman med kommunen sine fire 
verdiar; (raus, modig, kompetent og lærande) representerer måla eit viktig verdigrunnlag.  

I tillegg til dei grunnleggande målsettingane har kommunen valt ut fylgjande mål, som ein ynskjer å 
prioritere høgt; mål 3 God helse og livskvalitet, mål 4 God utdanning, mål 9 Industri, innovasjon 
og infrastruktur og mål 11 Berekraftige byar og lokalsamfunn. Volda kommune ynskjer å bruke 
samskaping aktivt som metode for å utvikle lokalsamfunnet, løyse konkrete utfordringar og arbeide i lag 
mot felles mål. Volda kommune ser framover - der teknologi og tradisjon møtest.

Dei prioriterte berekraftsmåla representerer alle dei tre dimensjonane; økonomi, miljø og sosiale forhold. 
Sjølv om kommunen har valt ut prioriterte mål, vil det vere viktig å ta i vare alle dei tre dimensjonane, 
og sjå samanhengane mellom måla. Det er samanhengen mellom måla og dei tre dimensjonane som 
avgjer om noko er berekraftig. 

4.2	 Prioriterte berekraftsmål og aktuelle problemstillingar

Figur 7: Prioriterte berekraftsmål. 

Å ivareta og utvikle samfunnet er eit felles 
ansvar, og krevjar innsats både frå kommunen, 
politikarar, næringsliv, innbyggjarane og 
andre. Skal vi lykkast er vi avhengige av felles 
innsats mot same mål. Volda kommune har eit 
utstrakt samarbeid på tvers av fagområde og 
kommunegrenser; både med Ørsta kommune og 
med kommunane i sjustjerna. Samarbeid førar til 
vidareutvikling og læring, og kan gi innsparing 
og effektivitet. 

“Kommune 3.0” er eit omgrep som har fått 
eit visst fotfeste i Noreg, og som kan knyttast 
til omgrepet “samskaping”. Kommune 1.0 
var formyndarkommunen i etterkrigstida, 
der kommunen bestemte “ovenfrå og ned”. 
Gradvis endra kommunane seg til å verte 
“servicekommunar” (kommune 2.0), der 
brukarar bestiller og kommunen leverer 
tenester. Nå ser ein i kommune-noreg ei ny 
endring mot det som vert kalla kommune 3.0, 
“samskapingskommunen”, der sivilsamfunnet 
tek ein større og meir aktiv rolle i å utvikle 
lokalsamfunnet, og der administrasjonen si 
oppgåve i større grad handlar om å fasilitere, 
støtte og skape fellesskap.

Volda kommune ynskjer å bruke samskaping 
aktivt som metode for å utvikle lokalsamfunnet, 
løyse konkrete utfordringar og arbeide i 
lag mot felles mål. Døme på gjennomførte 
samskapingsprosessar med næringsliv og 

Aktuelle problemstillingar:
•	 Korleis klarer vi å fange opp og 

nyttiggjere oss lokale initiativ, og den 
«krafta» som ligger i ressurssterke 
innbyggarar og grupperingar?

•	 På kva måtar bidreg sivil sektor i 
kommunale tenester i dag, og korleis 
kan sivil sektor i enda større grad 
brukast som ressurs? 

•	 I kva konkrete prosjekt er det aktuelt å 
tenkje samskaping med næringsliv og 
sivil sektor?

•	 Kva skal til for at kommunen skal verte 
betre på samskaping?

•	 Korleis fungerer samarbeidet med 
andre kommunar i dag, og er det 
område samarbeidet bør styrkast/
vidareutviklast?

•	 Korleis styrke samarbeidet med 
akademia og næringslivet?

•	 Korleis sikre vidare utvikling av eit 
mangfaldig kultur- og idrettstilbod og 
aktivt frivillig arbeid?

Samarbeid for å nå måla

Kommune 1.0 Kommune 2.0 Kommune 3.0

Kommunen er... ei myndigheit ein organisasjon eit lokalsamfunn

Kommunen møter innbyggjarar 
som...

undersåttar kundar ressurssterke og aktive 
samfunnsborgarar

Politikarane si oppgåve er.. å ta avgjerdsle i enkeltsaker å styre organisasjonen å leie lokalsamfunnet

Politikarane fungerer ved å... handsame saker på formelle 
møte med formell dagsorden

setje mål og økonomiske rammer 
i dialog med fagfolk og kundar

prege dagsorden og stimulere 
aktiviteten i lokalsamfunnet

Politikarane har kontakt med... få innbyggjarar i samband med 
avgjerdlse i enkeltsaker

fleire innbyggjarar gjennom 
råd, innbyggarinvolvering og 
planlegging

mange fleire innbyggarar 
gjennom arrangement, 
møteplassar og involvering frå 
aktive innbyggarar

Suksesskriteriar for den gode 
kommunen er...

rettstryggleik fagleg kvalitet, fornøgde kundar 
og effektivitet

eit attraktivt og innovativt 
lokalsamfunn der alles ressursar 
er i spill

Den gode medarbeidar er fagleg 
dyktig og er...

oppteken av det korrekte og 
rettferdige

serviceinnstilt oppteken av å finne ressursane 
hos alle, skape fellesskap, 
fasilitere og støtte

Den gode leiaren er... god til å hugse reglar god til å styre god til å leie

Figur 8: Kommune 3.0 etter Skanderborg kommune, Danmark. 

sivil sektor er t.d. Volda Campus Arena, 
skisentra, idretts- og aktivitetsanlegg 
på Rotset, Honndalshallen og ulike 
sentrumsutviklingsprosjekt.

I KS sin stordata-analyse av nasjonale og 
globale trendar 2018–2023 vert polarisert 
samfunn og aukande elitemotstand peika på 
som trendgruppa som vil vekse raskast i tida 
framover. Ein antek at politisk og kulturell 
polarisering vil auke, og at tilliten til både 
politiske, økonomiske og kulturelle elitar vil falle. 
Eit velfungerande demokrati prega av openheit 
og tillit er avgjerande for ein velfungerande 
kommune. 

Volda kommune har eit godt system for innsyn, 
og varslings- og avvikssystem. Kommunen 
har høgare valdeltaking enn snittet for fylket 
og landet, men berre 21 % av medlemane i 
kommunestyret er kvinner. Det er ei utfordring 
å rekruttere eit tverrsnitt av innbyggjarane inn i 
demokratiske organ.

Aktuelle problemstillingar:
•	 Korleis rekruttere eit tversnitt av 

innbyggjarane inn i demokratiske 
organ?

•	 Har vi tilstrekkeleg fokus på openheit, 
tillit og allmenn tilgang til informasjon?

•	 Korleis sikrar vi at «røysta» til dei 
«stille» vert løfta fram?

•	 Korleis sikre ei innbyggarmobilisering 
som er representativ?

•	 Korleis sikre ei breiare 
demokratiutvikling? 

•	 Korleis bevisstgjere innbyggarar til å ta 
bærekraftige val?

Mengda klimagassar held fram med å auke, 
og klimaendringane skjer raskare enn antatt. 
Effektane av klimaendringane er synlege 
over heile verda. Kommunen har gjennom 
sin verksemd og planlegging moglegheit til å 
påverke fleire av dei store utsleppskjeldane, som 
t.d. utslepp frå trafikk, energibruk i bygg og 
utslepp knytt til innkjøp av varer og tenester. 

Klimaendringane kan bidra til store 
øydeleggingar på infrastruktur og eigedom. 
Kommunane har ei nøkkelrolle og eit generelt
ansvar for tryggleiken til innbyggarane. 
Kommunen sitt arbeid med samfunnstryggleik 
omfattar både førebygging, beredskap og 
krisehandtering. Kunnskap om fareområde og 
klimatilpassing er viktig for å førebygge skader. 

Det er gode ordningar for avfallshandtering i 
kommunen, og det er stor utvikling på området. 
Kommunen har dei seinare åra hatt aukande 
fokus på tiltak for å redusere energibruk i bygg. 
Dette vil også vere eit viktig tema i åra framover.

Aktuelle problemstillingar:
•	 Korleis kan vi utvikle gang- og 

sykkelnettet, og legge betre til rette for 
miljøvenlege transportmiddel?

•	 Korleis kan kommunen i større grad ta 
miljøomsyn og fremme klimavennlege 
løysingar ved innkjøp av varer og 
tenester?

•	 Korleis fungerer rutinar for 
avfallshandtering ved kommunale bygg 
og institusjonar?

•	 Kva målsettingar har kommunen 
for energi- og klimatiltak i eigen 
byggeaktivitet og framtidige 
byggeprosjekt?

•	 Korleis sikre målretta arbeid med 
klimatilpassing og samfunnstryggleik i 
planlegginga?

•	 Kva skal ein legge vekt på i arbeidet for 
å sikre lågutslepp frå samfunnet?

•	 Korleis kan vi måle resultata av lokale 
klimamål?

Fred, rettferd og velfungerande institusjonar

Stoppe klimaendringane

Alle barn og unge skal ha like moglegheiter 
til å utvikle evnene sine. Barnehagebarn og 
skuleelevar skal oppleve læring, mestring og 
fellesskap, og de skal kunne føle seg trygge. 
Kommunen har ei viktig rolle i å bidra til at 
barn, unge og vaksne har tru på framtida og 
mogelegheitene som ligg der: At dei meistrar 
tilværet, sjølve livet. Både for tryggleik, trivsel 
og utvikling er det viktig at born og unge møter 
godt kvalifiserte tilsette. 

Del låginntektsfamiliar i Volda har auka med 
50,4 % på 10 år, og sosiale skilnader aukar. Volda 
kommune har full barnehage- og SFO-dekning, 
og arbeidar førebyggande for å fremje eit godt 
psykososialt miljø, ha ein helsefremmande 
funksjon og bidra til å jamne ut sosiale skilnader. 
Alle barn, unge og vaksne skal oppleve tryggleik 
og sosialt tilhør. 

Aktuelle problemstillingar:
•	 Korleis sikre likeverdig tilbod og gode 

tenester til alle barn/elevar? 
•	 Korleis sikre godt kvalifiserte tilsette i 

alle einingar?
•	 På kva måtar kan ein tenkje samskaping 

i oppvekstsektoren?
•	 På kva måtar kan vi styrke tverrfagleg 

samarbeid for å sikre ei heilskapleg 
oppfølging?

•	 På kva måtar sikrar vi tidleg innsats og 
førebyggande arbeid?

•	 På kva måtar kan vi motverke sosiale 
skilnadar?

God utdanning

I følgje Verdas helseorganisasjon er det berre 
ti prosent av befolkninga sine helseproblem 
helsetenesta kan gjere noko med. Dei resterande 
90 prosentane vert påverka av tilhøve utanfor 
helsetenesta. Difor er det også avgjerande 
at innbyggjarane sjølv og alle sektorane i 
kommunen tek aktiv del i folkehelsearbeidet og 
jobbar for at alle skal kunne meistre liva sine og 
få nytte ressursane sine til beste for seg sjølv og 
samfunnet rundt seg.

Levealderen for kvinner i Volda er 7. høgast 
i landet. Kommunen har høg grad av 
fagkompetanse i helse- og omsorgssektoren 
og får gode tilbakemeldingar på tenestene. 
Folkehelseoversikta peikar på utfordringar knytt 
til folkehelse. Einsemd, aukande sosiale skilnadar 
og auke i personar med depressive symptom er 
blant nokre av utfordringane. Forsørgjarbyrda 
vil også halde fram med å auke i åra framover. 
Det er utfordrande å tilby gode tenester i heile 
kommunen.

Aktuelle problemstillingar:
•	 Korleis møter vi tenesteutfordringar 

med berekraftige løysingar?
•	 Korleis kan vi dreie ressursane over 

mot førebygging og tidleg innsats? 
•	 Korleis organisere tenestene for å 

kunne gi forsvarlege tenester til alle 
innanfor tilgjengelege ressursar?

•	 Korleis legge til rette for at fleire kan bu 
heime lenger?

•	 Kva kan vi gjere for å motverke 
einsemd?

•	 Korleis kan vi motverke sosiale 
skilnadar?

•	 Korleis utviklar vi eit godt 
oppvekstmiljø som motverkar psykiske 
vanskar og andre livsstilssjukdommar?

•	 Korleis kan vi legge til rette for meir 
fysisk aktivitet for alle aldersgrupper?

•	 Korleis kan vi sikre godt kvalifiserte 
tilsette i alle einingar?

•	 På kva måtar kan ein tenkje samskaping 
i helse- og omsorgssektoren?

God helse og livskvalitet

Fleire og meir komplekse oppgåver i 
kommunesektoren, kombinert med stram 
økonomi, gjer det utfordrande å halde oppe 
kvalitet i tenestene. Innovasjon i teneste- og 
samfunnsutviklinga er ein strategi for å møte 
desse utfordringane. Kommunen kan også ha 
mykje å hente på å ta i bruk ny teknologi og 
nye digitale løysingar i tenestene. Ein sikker 
digital infrastruktur av høg kvalitet er ein 
viktig føresetnad.  Innovasjon handlar også 
om å identifisere og sikre brei kunnskap om 
endringsbehovet. Volda kommune sin visjon Der 
teknologi og tradisjon møtest uttrykkjer nytenking 
bygt på eigen identitet. For å stimulere til 
skaparkraft og kreativitet bør kommunen vere 
ein god tilretteleggjar både som samfunnsaktør 
og arbeidsgjevar. Barnehagar i kommunen 
jobbar med pedagogikk som fremmar 
innovasjonskultur, og skulesektoren gir elevane 
undervisning i programmering. Vi har dyktige 
teknologi-bedrifter og akademia i kommunen. 
Moglegheitene som ligg i samhandling 
og samskaping mellom offentleg sektor, 
sivilsamfunn og næringsliv bør prioriterast.

Aktuelle problemstillingar:
•	 Korleis nytte ny teknologi og nye 

digitale løysingar som ein aktiv del av 
tenesteutviklinga? 

•	 Korleis sikre sikker digital infrastruktur i 
tenestene våre?

•	 Korleis jobbar kommunen med innovasjon 
i dag, og korleis bør ein jobbe meir aktivt 
med dette framover?

•	 Korleis identifisere og sikre brei kunnskap 
om endringsbehov?

•	 Korleis stimulere til eit breitt samarbeid for 
å løyse samfunnsutfordringar i innovative 
partnarskap med ulike samfunnsaktørar, 
næringslivet og sosiale entreprenørar?

•	 Korleis kan næringsliv og kommunen spele 
kvarandre gode?

•	 Korleis nytte møteplassar og nettverk for å 
sikre samspel mellom lokalt næringsliv og 
kommunen? Kva er kommunen si rolle?

•	 Korleis kan vi vere ein pådrivar for 
samarbeid med eksterne FoU-miljø?

•	 Korleis sikre tilstrekkeleg med 
næringsareal?

Volda kommune er ein kommune i vekst, og 
er, saman med Ørsta kommune, eit regionalt 
knutepunkt. Både lokalt, regionalt og nasjonalt 
ser ein ein tydeleg sentraliseringstrend. For 
å sikre eit lokalsamfunn i utvikling må ein 
legge til rette for vekst i arbeidsplassar og auka 
busetting. Eit velfungerande sentrum er ein 
nøkkelfaktor for å vere ein attraktiv bu- og 
arbeidsregion. Volda og Grodås sentrum er 
kommunen sine største tettstader, der Volda er 
det klare hovudsenteret. Dei seinare åra er det 
realisert fleire større utviklingsprosjekt; Volda 
Campus Arena, tursti i Elvadalen, idretts- og 
aktivitetsanlegg på Rotset og utvikling av 
høgskuleområdet. Furene er, saman med 
Hovdebygda i Ørsta kommune, eit regionalt 
viktig handels- og næringsområde. 

Volda kommune ynskjer å utvikle eit 
lokalsamfunn som er attraktivt for handel, 
tenesteyting, næringsutvikling og busetnad. 
Tettstadsutvikling er eit viktig satsingsområde.

Aktuelle problemstillingar:
•	 Korleis sikre ein trygg, inkluderande, 

attraktiv og aktivitetsskapande tettstad?
•	 Korleis skape vekst og mangfald i tilbodet av 

arbeidsplassar?
•	 Korleis styrke kommunen sin attraktivitet 

som handels- og næringsdestinasjon?
•	 Korleis vidareutvikle attraktive sentrum?
•	 Korleis legge til rette for eit aldersvenleg 

samfunn?
•	 Korleis sikre tilgang til tilfredsstillande og 

trygge bustadar til ein grei pris?
•	 Korleis arbeide for ein berekraftig 

tettstadsutvikling?
•	 Korleis utvikle trygge, tilgjengelege og 

berekraftige transportsystem? 
•	 Korleis vidareutvikle turvegar og 

friluftslivsområda?
•	 Korleis førebygge uønskte hendingar?
•	 Korleis sikre eit levande landbruk? 
•	 På kva måtar kan ein tenkje samskaping for 

å realisere tettstadsutviklingsprosjekt?

Industri, innovasjon og infrastruktur

Berekraftige byar og lokalsamfunn

Figur 8 viser organiseringa av planarbeidet. Kommunestyret skal, i følgje plan- og bygningslova, gjere 
politiske vedtak vedrørande planarbeidet. Formannskapet er planutval og kommunedirektøren er 
prosjektansvarleg. Kommunedirektøren si leiargruppe vil vere den administrative styringsgruppa, og 
kommuneplanleggar skal vere prosjektleiar for arbeidet.

Kommunen ynskjer å legge opp til ein brei medverknadsprosess, nytte ulike medverknadsmetodar og 
sikre aktiv medverknad frå ulike grupper. Ein ynskjer å involvere barn og unge i prosessen, og ser for 
seg å nytte barnehagane, skulane og ungdomsrådet som arena. Det vil vere viktig å sikre medverknad 
frå innbyggjarar i heile kommunen, og det er ynskjeleg å involvere grendalaga. Gjestebod kan vere ein 
aktuell metode. 

Ein ynskjer også å involvere næringsliv, studentar, frivillige lag og organisasjonar, akademia, NAV 
og andre institusjonar i planarbeidet, t.d. gjennom fysiske eller digitale temamøter, webinar og 
sofadiskusjonar. Den er viktig å sikre brei politisk deltaking og involvering, og politiske råd og utval skal 
nyttast på ulike måtar (kommunestyret, formannskapet, ungdomsrådet, eldrerådet, råd for likestilling 
av menneske med nedsett funksjonsevne, tenesteutval for forvaltning og utvikling, tenesteutval for helse 
og omsorg og tenesteutval for oppvekst og kultur). Det er aktuelt å invitere kommunestyret til ei eiga 
temasamling/konferanse. Ein vil også nytte administrative arbeidsgrupper med representantar frå dei 
ulike sektorane i kommunen. 

Kommuneplanprosessen er ein arena for å spreie kunnskap om kommunen, sette ulike tema på 
dagsorden, diskutere viktige utfordringar og skape engasjement og refleksjonar. Eit av måla med 
medverknadsprosessane er å få konkrete innspel til mål og strategiar i plandokumentet, men å få til 
gode prosessar er også eit mål i seg sjølv. Figur 8 viser ulike fora ein ser for seg å nytte, men vidare 
konkretisering og metodebruk er under utvikling. Ein ynskjer å nytte heimesida til kommunen (volda.
kommune.no), sosiale media og lokalavisene aktivt i prosessen.

5	 Medverknad og framdrift
5.1	 Organisering og opplegg for medverknad

Volda 
kommunestyre

Formannskapet
(Planutval)

Kommunedirektør
(prosjektansvarleg)

Administrativ 
styringsgruppe

Administrativ 
arbeidsgruppe

Temamøte og 
sofadiskusjonar

Innbybyggar-
medverknad
Grendalag

Figur 8: Organisering av kommuneplanarbeidet.

Prosjektleiar

Politiske råd og 
utval

Barnehagar og 
skular

5.2	 Framdriftsplan

Figur 9 viser ein skjematisk framstilling av framdriftsplanen. Både planprogram og utkast til plan skal 
handsamast politisk og sendast ut på høyring og offentleg ettersyn, jf. plan og bygningslova. Det er 
kommunestyret som skal vedta planen.

planprogram

Saksflyt (10 dagar  FSK)

Vedtak om høyring og 
offentleg ettersyn FSK

Høyring og offentleg ettersyn 
samfunnsdelen (6 veker)

Merknadshandsaming

Saksflyt (3 veker FSK og KST)

Politisk vedtak samfunnsdelen 
(KST)

Innarbeiding av føringar i 
handlings- og økonomiplan

Figur 9: Skjematisk framstilling av framdriftsplanen for kommuneplanen sin samfunnsdel.

5.4	 Utgreiingar

I samband med kommuneplanprosessen er det behov for fylgjande utgreiingar:
•	 Rapport KPI-evaluering, FN sine berekraftsmål.
•	 Kunnskapsgrunnlag klima og energi (jf. SPR for klima og energiplanlegging og klimatilpassing)

5.5	 Ressursbehov

Statsforvaltaren i Møre og Romsdal har tildelt Volda kommune 500 000 kr i skjønsmidlar til utarbeiding 
av kommunal planstrategi og kommuneplanen sin samfunnsdel. Personalressursar kjem i tillegg. Det er 
ikkje avdekt behov for meir midlar ut over dette.


